
Remata o primeiro Congreso sobre o Reino

de Galicia cun seguimento, presencial e
telematico, que supera o milleiro de persoas

Os diferentes relatorios foron seguidos de xeito presencial por mais de
150 persoas e as retransmisiéns en lina sumaronse congresistas, 1000 xa
sO durante a primeira xornada, de todo o Estado e doutros paises como
Arxentina, Brasil ou Portugal

O responsable provincial de Cultura, Xurxo Couto, agradeceu a
“fantastica labor” do equipo que fixo posible o simposio: 16 persoas en
traballos de comisariado ou direccidon, produciéon, comunicaciéon, imaxe,
“streaming” e interpretacion de linguaxe de signos

A Coruna, 23 de setembro de 2022. Vén de rematar o primeiro Congreso
Internacional sobre o Reino de Galicia superando as expectactivas de
asistencia previstas. Os diferentes relatorios foron seguidos de xeito presencial
por mais de 150 persoas, mentres que as retransmisiéns en lifia sumaronse
congresistas —1000 xa sé durante a primeira xornada, con picos de
visualizacion en directo de 300 asistentes— de toda Espafia e outros paises
como Arxentina, Brasil ou Portugal.

O esforzo da area provincial de Cultura —que preparou durante mais dun ano
‘Regnum totius Gallaeciae. O Reino medieval de Galicia”, o primeiro simposio
sobre esa tematica celebrado no noso pais— “tivo unha recompensa eu creo
que moi merecida”, en palabras do deputado Xurxo Couto. “En realidade”,
engadiu, o congreso demostrou ser xa un éxito antes de comezar, pois as
inscricions para as conferencias completaronse en apenas un mes; un interese,
tanto nas interaccions e seguimento nas redes, que xa percibimos en canto
comezamos co traballo de comunicacion”. Couto agradeceu a “fantastica labor”
do equipo que fixo posible o congreso: 16 persoas en traballos de comisariado
ou direccion, producién, comunicacién, imaxe, “streaming” e interpretacién de
linguaxe de signos.

Para o comisario cientifico do congreso, Anselmo Lopez Carreira, quedou
referendada a oportunidade e pertinencia da convencion: “Constatamos que a
existencia de Galicia como reino estd de certa actualidade e conseguimos
estimular o interese do publico por afondar no seu cofiecemento, pero tamén
demos un paso adiante para solucionar o atraso evidente con respecto a outros
territorios que constituiron reinos e tefien xa celebrado eventos —Navarra,
Granada— ou o tefien dabondo recofiecido —Aragon-Catalufa—. E iso foi
posible porque hoxe dispofiemos das favorables condiciéns politicas que
ofrecen algunhas administracions publicas —neste caso, a Deputacion da
Corufia—, soporte imprescindible para a celebracion de actos destas
caracteristicas e con capacidade de promocion dos mesmos”.

Lopez Carreira tivo tamén palabras de eloxio para os relatores e as relatoras e
para os moderadores e moderadoras dos coloquios: “Durante estes catro dias,
foron quen de facer ver que o legado cultural e artistico producido naquel
tempo e transmitido ata nés en cantidade e calidade moi satisfactoria, facilita
un frutifero didlogo entre historia e patrimonio”. “Congresos como o noso’,
afirmou, “permiten dispofier dun marco incomparable de contextualizacion,
demostrando asi que o pasado non é algo caduco, sendén que seguen
plenamente vixentes na nosa sociedade, da que ese patrimonio, entre o cal nos
movemos cada dia, constitue o elemento, non unico, pero si mais visible. “Ao
mesmo tempo”, concluiu, “a realizacion do simposio dotou a ese legado do
valor engadido que lle confire o feito de ser publicitado, pois a conciencia do
seu significado por parte da cidadania proporciona a maior garantia da sua
conservacion e transmision as xeracions vindeiras”.

No “Regnum totius Gallaeciae. O Reino medieval de Galicia” interviron
relatores e relatoras de diferentes perfis que abordaron cuestions relacionadas
coa historia, a arte, a literatura, ou a organizacion administrativa do Reino
medieval de Galicia e que chegaron a Santiago procedentes de diferentes
institucions, como as universidades de Nova York, Barcelona, Santiago de
Compostela, Salamanca ou Oviedo.

